
Brahmadibhih Kritam Hari Stotram

ಬ್ರಹ್ಮಾದಿಭಿಃ ಕೃತಂ ಹರಿಸ್ತೋತ್ರಂ

ತಾವದ್ಬ್ರಹ್ಮಾದಯಸ್ತತ್ರಾಽಽಯಯುಸ್ತುಷ್ಟುವುರೀಶ್ವರಂ .

“ಅಲಂ ಚಾಽಲಂ ಹರೇ ಶಾಂತಿಂ ಗೃಹಾಣ ಪರಮೇಶ್ವರ ..೪೩..

ಅಸಾಧ್ಯಂ ತೇ ನ ವೈ ಕಿಂಚಿಚ್ಛ್ರೀಪತೇಃ ಪರಮಾತ್ಮನಃ .
ವರುಣೋ ದಗ್ಧತಾಂ ಯಾತೋ ಜಲಂ ನಷ್ಟಂ ಪ್ರಜಾಯತೇ ..೪೪..

ಜಲಹೀನಂ ಜಗತ್ಸರ್ವಂ ನಾಶಂ ಕ್ಷಣಾತ್ಪ್ರಯಾಸ್ಯತಿ .

ಪ್ರಸೀದ ತ್ವಂ ಕೃಪಾಸಿಂಧೋ ನಿವಾರಯಾಽಸ್ತ್ರಮುಲ್ಬಣಂ ..೪೫..

ಉಜ್ಜೀವಯ ಚ ವರುಣಂ ಜಲಹೇತುಂ ಸುರಂ ಪ್ರಭೋ .

ನಮಸ್ತೇ ರುದ್ರರೂಪಾಯ ಸಂಕರ್ಷಣಾಯ ತೇ ನಮಃ ..೪೬..

ಮಹಾಕಾಲಸ್ವರೂಪಾಯಮೃತ್ಯುರೂಪಾಯ ತೇ ನಮಃ .
ಸರ್ವಸಂಹಾರಕೃತ್ಕೃಷ್ಣ ಸಾಧುರೂಪಾಯ ತೇ ನಮಃ ..೪೭..

ಕ್ಷತ್ರಾಂತಕಾಯ ದೇವಾನಾಂ ಹಿತಾಯ ಚ ನಮೋ ನಮಃ .
ಸತಾಂ ಹಿತಾಯ ರಾಮಾಯ ಶ್ರೀಹರಯೇ ತೇ ನಮೋ ನಮಃ” ..೪೮..

ಇತಿಸ್ತುತೋ ಹರಿಸ್ತತ್ರ ವೀಕ್ಷ್ಯ ದೇವಾನ್ ಪುರಃಸ್ಥಿತಾನ್ .

ಶಾಂತಿಮಾಸಾದ್ಯ ವಹ್ನ್ಯಸ್ತ್ರಂ ನಿಜಗ್ರಾಹ ನಿವೃತ್ತಯೇ ..೪೯..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಃ ದ್ವಾಪರಯುಗಸಂತಾನಾತ್ಮಕಸ್ಯ
ತೃತೀಯಖಂಡೇ
೯೪-ಅಧ್ಯಾಯಾಂತರ್ಗತಂ ಬ್ರಹ್ಮಾದಿಭಿಃ ಕೃತಂ ಹರಿಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೩.ಅಧ್ಯಾಯ ೯೪/೪೩-೪೯..

lakShmInArAyaNIyasaMhitA . khaNDa 3. adhyAya 94/43-49..

